
The Belarusian cultural studies creative heritage of Yakub Kolas is regarded as 
hypertext of national culture of Belarusians, the idea similar to the theory of incultura-
tion is found, the dominant component of the culture of the upper classes and the peas-
antry is identified 

 
Keywords: inculturation, intentions, cultural transmission, values. 
 
 
УДК 821.161.3 
 

Герменчук Егор 
Белорусский государственный университет, Минск, Беларусь 

 
АКТУАЛІЗАЦЫЯ АРХЕТЫПА ДВАЙНІКА Ў АПОВЕСЦІ 

«ДЗВЕ ДУШЫ» М. ГАРЭЦКАГА 
  
Аннотация: у артыкуле на прыкладзе аповесці “Дзве душы” М. 

Гарэцкага паказваецца пераемнасць міфалагем літаратурай, у прыват-
насці, разглядаецца актуалізацыя блізнечных міфаў. Аналізуюцца са-
цыяльна-гістарычныя прычыны ўвядзення чалавека-“двудушніка” ў 
якасці галоўнага героя твора, асаблівасці паводзін гэтага тыпу перса-
нажа. Сцвярджаецца праяўленне міфагеннасці падзей 1917-га  года ў 
аповесці “Дзве душы”. 

 
Ключевые слова: блізнечныя міфы, міфалагема, архетып 

двайніка, персанаж-“двудушнік”, псіхалагічны канфлікт, экзістэн-
цыяльны канфлікт  

 
Як вядома, міф – гэта адна з пачатковых стадый развіцця свядо-

масці, светаўспрымання чалавека. Міф стаўся папярэднікам узнікнен-
ня пісьмовай літаратуры і моцна паўплываў на яе. Даследчык Ю. 
Лотман у сваёй працы “Літаратура і міфалогія” адзначае: “Літаратура 
мае справу ўсяго толькі з разбуранымі, рэліктавымі формамі міфа і 
сама актыўна спрыяе яго разбурэнню. Міф трапляе ў мастацкія літара-
турныя тэксты ў выглядзе несвядомых, непрыкметных для самога 
аўтара абломкаў, якія страцілі сваё першапачатковае значэнне і ажы-
ваюць толькі пад рукой даследчыка” [6, с. 727]. Таму варта сцвяр-
джаць, што міфалагема знаходзіць адлюстраванне калі не ў кожным, 
то ў большасці літаратурных твораў: адкрыта ці прыхавана, праз 
увядзенне архетыпічнага стрыжня ў вобраз персанажа. Творы М. 
Гарэцкага таксама даказваюць гэта.  

Так, міфалагічныя матывы ў творчасці згаданага вышэй пісь-
менніка заўважае У. Конан: “У пераважнай  колькасці яго апавядан-
няў і драматычных абразкоў міфы і міфалагемы арганічна ўпісваюцца 
ў кантэкст адпаведнага сюжэта, дыялогу, маналогу і ў плынь свядо-
масці герояў, узмацняючы драматычны падтэкст сюжэта” [5, с. 135]. 
Даследчыца В. Губская таксама звяртае на гэта ўвагу: “Выкарыстанне 
міфалагічнага архетыпа ў М. Гарэцкага хутчэй неўсвядомленае, пра-
дыктаванае асаблівасцю мыслення творчага чалавека, свядомасць яко-
га асвоіла і сінтэзавала мноства культурных эпох” [4, с. 184]. 
Неўсвядомлены архетып блізнятаў актуалізуецца ў аповесці “Дзве 
душы” М. Гарэцкага. 

Згодна з энцыклапедыяй “Міфы народаў свету”, “блізнечныя 
міфы –  міфы пра цудоўных істот, якія ўяўляюцца ў выглядзе блізнят і 
часта выступаюць у якасці родапачынальнікаў племя або культурных 
герояў” [7, с. 174]. У некаторых дуалістычных блізнечных міфах бра-
ты-блізняты ўвасабляюць два пачаткі аднаго цэлага. У той жа эн-
цыклапедыі адзначаецца наступнае: “Тэма блізняцтва ў далейшай 
культурнай традыцыі звязваецца з тэмай двайніка чалавека (альбо яго 
ценю). У міфалагічным тлумачэнні з відавочнымі спасылкамі на ан-
тычныя ўяўленні тэма блізнятаў працягваецца ў паэзіі XX ст.” [7, c. 
176]. 

Актуалізацыя міфалагемы двайніцтва раскрываецца ў асобе Іг-
ната Абдзіраловіча – галоўнага героя аповесці “Дзве душы”. Перад 
чытачамі паўстае вобраз армейскага афіцэра, у мінулым – студэнта з 
дэмакратычнымі поглядамі. Гістарычны час – рэвалюцыйны 1917–ы 
год. Як вядома, гэты перыяд характарызаваўся цяжкім эканамічным 
становішчам (асабліва ва ўсходняй частцы Беларусі), нявызначанай 
палітычнай сітуацыяй, якая праявілася ў двоеўладстве, разнародных 
напрамках нацыянальнага руху, жорсткай дзейнасці бальшавікоў па 
спыненні контррэвалюцыі. Варта адзначыць, што для Беларусі гэта 
таксама час вырашэння нацыянальнага пытання на фоне сацыяльна-
палітычных падзей. 

Менавіта ў такой гістарычнай праекцыі выбару, самавызначэння 
– бальшавік ці не, беларус ці рускі – паказвае свайго персанажа М. 
Гарэцкі. Як правільна заўважыла даследчыца С. Сычова ў дачыненні 
да вышэйзгаданага вобраза, “герой апынуўся ў становішчы ідэалагіч-
на “нічыйнага”, таму не мог далучыцца ні да аднаго з бакоў, па са-
цыяльным становішчы – дваранін, матэрыяльна – фактычна 
прадстаўнік народу” [8, с. 142]. Увогуле, вобраз Абдзіраловіча 
адлюстроўвае стан беларускага грамадства таго часу: падобная ня-

вызначанасць і спрыяла “крохкай” ідэнтычнасці беларусаў (дарэчы, 
гэта праблема існавала ў “тутэйшых” не першае стагоддзе).  

Сацыяльна-палітычнае становішча – гэта першая і асноўная 
прычына раздваення душы Абдзіраловіча. Па сутнасці, у свядомасці 
героя з’яўляецца чалавек-цень, які выступае ў кантрасце з асноўным 
разуменнем персанажа, транслюючы альтэрнатыўны погляд на 
палітычную сітуацыю: “Адна палова душы разумела белых, другая – 
чырвоных” [1]. “Душа дваілася. Адна палова несказанна плакала і 
жалілася на другую, нашто яна мучыць яе падманкамі. І <...> казала: 
«Уцячы, уцячы... »” [1]. “Адна душа казала: “Мне ўсё роўна... Мне ўсё 
роўна...” А другая прыкра балела і маўчала” [1]. Менавіта праз такі 
мастацкі прыём самарэфлексіі актуалізуецца тэма блізняцтва ў апо-
весці М. Гарэцкага. Другая прычына раздваення – таямніца нараджэн-
ня Абдзіраловіча. Ад сваёй былой нянькі Маланні ён даведаўся, што 
Васіль – панскі сын, а ён, Ігнат, сялянскі: старая “памяняла” дзяцей у 
іх маленстве, каб паспрабаваць пазітыўна паўплываць на лёс свайго 
сына.  

Прыём падмены дзяцей дае падставу чытачам для новага прачы-
тання лёсаў мужчын, але М. Гарэцкі не робіць сцэну, калі Малання 
перад смерцю са слязамі на вачах расказвае праўду Абдзіраловічу, 
сюжэтавырашальнай − герой пасля гэтага не самавызначаецца, а 
працягвае прытрымлівацца сваёй пазіцыі пошукаў і разважанняў. 
“Для Абдзіраловіча ўласціва жаданне не столькі перабудаваць свет, 
колькі яго “перадумаць”. Інтэлігенту даспадобы быў сам працэс ду-
мання, яго паслярэвалюцыйная адзінота, вольнасць і незалежнасць, і 
герой не  спяшаецца з самавызначэннем” [9, с. 2], – слушна заўважае 
даследчыца Т. Тарасава. Гэты працэс стварае ўнутраны псіхалагічны 
канфлікт, але, трэба адзначыць, што ён, па-першае, не вядзе да раз-
бурэння свядомасці, па-другое, не спрыяе  трансфармацыі псіхалагіч-
нага ціску ў актыўныя дзеянні. Апошняе тлумачыцца тым, што М. 
Гарэцкі ставіць перад сабой мэту паказаць не сацыяльны канфлікт, а 
экзістэнцыяльны. У цэлым, аўтар імкнецца спазнаць псіхалогію ча-
лавека ў складаных сацыяльна-гістарычных умовах. 

Аднак некаторыя “выбухі” псіхалагічнага стану Абдзіраловіча 
яскрава праяўляюцца ў аповесці. Так, варта прыгадаць яго палымяную 
прамову на сходзе ў Пяцігорску: “І раптам штось падхапіла яго і за-
нясло на трыбуну. <...> Ён чуў, што кажа зусім не тое, што меўся ка-
заць, што словы ірвуцца без парадку, без яго поўнай волі, а гаварыў, 
гаварыў доўга...” [1]. Як бачым, гэты нечаканы крок быў выкліканы 
ўнутранымі памкненнмі Абдзіраловіча (хаця варта звярнуць увагу на 
тое, што прамова была ў абарону нацыянальных інтарэсаў). Тут і да-

лей можна ўбачыць ідэйную прыхільнасць Ігната Абдзіраловіча да 
нацыянальных адраджэнцаў, якія прадстаўлены ў творы вобразамі 
Міколы Канцавога, Сухавея, Іры Сакавічанка. Пры гэтым трэба адзна-
чыць, што гэтая прыхільнасць невыразна акрэсленая. Пасля таго, як 
галоўны герой даведаўся пра таямніцу свайго нараджэння, ён увогуле 
ўпэўнівае сябе: “Я з-за непаразумення трапіў у панскія сыны, я сын 
гэтай чорнай грамады і хацеў бы павесці яе ляпей за ўсіх да шчасця” 
[1]. Варта падкрэсліць, што  пазіцыя “пабочнага глядзенніка і ціхага 
думанніка” захоўваецца Абдзіраловічам, ніякага самавызначэння ў 
межах аповесці ён не зробіць.  

Чаму так адбываецца? Відавочна, з прычыны таго, што ў творы 
адлюстроўваюцца погляды самога М. Гарэцкага: ён шчыра вітаў Ка-
стрычніцкую рэвалюцыю, верыў у пазітыўныя змены, але расчара-
ваўся ў палітыцы бальшавікоў і выніках падзей. І гэты стан расчара-
вання, задумення, разваг аўтар пастараўся натуральна ўкласці ў свайго 
героя. Пазіцыя М. Гарэцкага абсалютна зразумелая: немагчыма прый-
сці да канкрэтнага рашэння ва ўмовах “атуманення” з’яў, выбухаў, 
крывавых забойстваў, падману. Варта назіраць, аналізаваць і паглыб-
ляцца ў свае думкі для пошукаў адказаў. Таму пісьменнік і стварае 
персанажа-“двудушніка”, неўсвядомлена апелюючы да блізнечых 
міфаў. Як трапна заўважае В. Губская, “аналiз архетыпаў, рэканструя-
ваных у творах М. Гарэцкага, не толькi i не столькi дапамагае расчы-
таць характар эпохi, колькi дазваляе глыбей зразумець псiхалагiчны 
стан пiсьменнiка, яго  прыхаванае ego, што з’яўляецца каштоўным 
матэрыялам для разумення класiчнай лiтаратурнай спадчыны ў 
цэлым” [3, c. 133]. 

Варта адзначыць, што ў творах М. Гарэцкага персанаж-двайнік 
з’яўляецца не аднойчы. Так, даследчыца В. Губская адзначыла пры-
сутнасць героя-двайніка ў рамане М. Гарэцкага “Віленскія камунары”. 
У спробе растлумачыць наяўнасць матыву двайніцтва ў вобразе га-
лоўнага героя рамана Мацея Мышкі яна карыстаецца наступным тлу-
мачэннем Ю. Лотмана: “З’яўленне персанажаў-двайнікоў – вынік дра-
бнення міфалагічнага вобраза, у працэсе чаго розныя імёны Адзінага 
станавіліся рознымі асобамі” [2, с. 52]. Гэтыя розныя асобы Адзінага і 
сталі ўдалай знаходкай пісьменніка Гарэцкага для дакладнай пера-
дачы эмацыйнага стану людзей падчас рэвалюцыі 1917–га года. І чым 
далей ад часу напісання твора знаходзіцца чытач, тым лепей ён разу-
мее гэты душэўны канфлікт. У якасці доказу прывядзем меркаванне Я. 
Карскага, сучасніка М. Гарэцкага, наконт персанажа Абдзіраловіча, 
якое даследчык выказаў у сваёй працы “Беларусы” (Петраград, 1922. – 
Т. ІІІ. – Вып. 3): “Каля характару галоўнага героя Ігналіка Абдзіра-

ловіча засяроджана мноства фактаў, аднак усё ж такі яго “Дзве душы” 
не зусім яскрава выступаюць”. З аднаго боку, можна пагадзіцца з су-
часнікам пісьменніка: магчыма, той час патрабаваў больш дакладных 
характарыстык. Аднак сёння нам, чытачам ХХІ стагоддзя, у першую 
чаргу хочацца акцэнтаваць увагу на характарыстыцы “пабочны 
глядзельнік і ціхі думаннік”.  

Ігнат Абдзіраловіч – ціхі назіральнік у самым цэнтры рэвалю-
цыйнага шуму. “Розныя гiстарычныя эпохi i тыпы культуры вылу-
чаюць розныя падзеi, асобы i тэксты як мiфагенныя” [6, с. 735], – ад-
значае Ю. Лотман. Рэвалюцыйны перыяд 1917–га года з’явіўся адной 
з такіх міфагенных падзей, якая паспрыяла “міфанараджэнню” ў літа-
ратурах Цэнтральнай і Усходняй Еўропы. У беларускай літаратуры 
міфагеннасць падзей 1917–га года праявілася ў аповесці “Дзве душы” 
М. Гарэцкага: пісьменнік неўсвядомлена рэканструяваў архетып 
двайніка, які бярэ вытокі з блізнечных міфаў. І нягледзячы на тое, што 
літаратуразнаўцы неадназначна ацэньваюць спробу М. Гарэцкага па-
казаць чалавека-“двудушніка” (у пэўнай ступені нігіліста) у такіх 
складаных сацыяльна-гістарычных умовах, безумоўная заслуга пісь-
менніка ў “маштабным пашырэнні інтэлектуальнасці зместу” (В. Ка-
валенка), першасным філасофскім асэнсаванні лёсу Беларусі, першас-
ным увядзенні канкрэтнага, індывідуалізаванага вобраза інтэлігента. 

The author of the article proves that literature inherits mythologems on the ex-

ample of the story «Two souls» by M. Goretsky, in particular, considers the actualiza-
tion of twin myths. The author analyzes the socio-historical reasons for the introduction 
of the «two-souled» man as the main character of the work, and the behavior of this 
type of character. The author claims that the events of 1917 are mythogenic in the story 
«Two souls». 

НАРРАТИВНАЯ СПЕЦИФИКА ПРОИЗВЕДЕНИЙ  
СВЕТЛАНЫ АЛЕКСИЕВИЧ 

 
В данной статье рассматривается вопрос нарративной специфи-

ки произведений С. Алексиевич. Подчеркивается, что факт в текстах 
писательницы проходит двойную обработку – сначала непосредствен-
но в сознании рассказчика-участника реальных исторических собы-




